LIGJI Nr. 04/L — 110 PER NDERTIM

Kuvendi i Republikés sé& Kosovés;
Né bazé té nenit 65 (1) té Kushtetutés sé Republikés sé Kosovés,

Miraton

LIGJ PER NDERTIM

KREU |
DISPOZITA TE PERGJITHSHME

Neni 1
Qéllimi

Qéllimi i kétij ligji éshté pércaktimi i kornizés ligjore e cila rregullon Iéshimin e lejeve ndértimore,
pajtueshmériné me kérkesat e lejes ndértimore dhe [Eshimin e certifikatés sé pérdorimit brenda territorit té
Republikés sé Kosovés.

Neni 2
Fusha e zbatimit

Ky ligj rregullon ndértimin e té gjitha objekteve ndértimore né Kosové, projektimin, ndértimin, rindértimin,
rrénimin, nése nuk éshté paraparé ndryshe me ligj t& vecanté.

Neni 3
Pérkufizimet

1. Pér géllime té kétij ligji, termet e vecanta té pérdorura né tekstin e kétij ligji, do ta kené kuptimin si né
vijim. Né raste té dykuptimésisé, definicionet né kété ligj, do té interpretohen né pérputhje me definicionet
€ njéjta apo té ngjashme té standardeve té aplikuara né Republikén e Kosovés, BE-se dhe I1SO :

1.1. Puné ndértimore — aktivitetet e krijimit t&é ndértimeve apo objekteve ndértimore.

1.2. Ndértim apo objekt ndértimor - ¢do gjé gé ndértohet apo rezulton nga punét ndértimore.

1.3. Projektim - hartimi i dokumentacionit tekniko-investiv sipas Kodit t& Ndértimit dhe sipas
dispozitave té kétij ligji.

1.4. Vend ndértimi — sipérfage tokésore apo ujore ku zhvillohet puné ndértimore ose ndonjé
zhvillim tjetér qé ka té béjé me ndértimin.

1.5. Rindértimi — puné ndértimore gé ka pér synim ndryshimin substancial t& njé ndértimi, pér
shembull:

1.5.1. ndértim i katit té ri té njé ndértese ose largim i njé kati ekzistues, si dhe ndryshim i
gabaritit t& ndonjérit kat pér mé shumé se njé (1) metér;



1.5.2. ndryshim i madhésisé sé elementeve arkitekturore té pjesés sé jashtme pér mé
shumé se dy pérqind (2 %) dhe zero presje njé (0,1) metér;

1.5.3. zévendésim, largim, ose riparim i pjeséve strukturore té& ndértimeve;

1.5.4. ndryshim i projektit ekzistues sipas té cilit paraprakisht éshté [&shuar certifikata e
shfrytézimit;

1.5.5. modifikim, zgjerim ose reduktim i sistemeve té& shérbimeve publike pér pérdorim té
pérbashkét né ndértim.

1.6. Mirémbajtja e ndértimit - realizimi i punéve pér ruajtien e kérkesave esenciale t& ndértimit
gjaté pérdorimit té tij.

1.7. Ndértesa — ndértim i projektuar pér banim pér njerézit apo kafshét, strehim apo ruajtje té
gjésendeve, ose pérdorim pér aktivitete publike apo private, dhe zhvillim té tregtisé ose prodhimit.

1.8. Produkt ndértimi - ¢do produkt i prodhuar pér tu pérfshiré né ményré té pérhershme né
ndértim.

1.9. Ministria - Ministria e Mjedisit dhe Planifikimit Hapésinor.

1.10. Ndértimi i ri — ndértim gé kryhet né pjesé té njé parcele toke ku nuk ka ndértim ose gé
zévendéson plotésisht ndértimin ekzistues.

1.11. Riparimi — kthim i njé objekti né kushte té pranueshme duke béré ripértéritjen,
zévendésimin, apo rregullimin e pjeséve té démtuara ose té degraduara, pér shembull:

1.11.1. lévizja e konstruksioneve té ndértimit brenda hapésirés sé brendshme té
ndértimit, shtimi ose ménjanimi i té rejave, dhe prerja e tyre pér té korrigjuar defektet ose
zévendésuar sistemet e shérbimeve publike t& pérdorimit individual pa ndryshuar llojin
dhe kapacitetin e tyre;

1.11.2. Kkorrigjimi ose renovimi i atyre pjeséve té rrjeteve inxhinierike-komunale pér
pérdorim individual népér ndértime qgé jané projektuar pér shérbimin e nevojave té
banesave ose vendbanimeve tjera, stacioneve, ose vendeve tjera (duke pérfshiré ato
pjesé té sistemeve inxhinierike-komunale pér pérdorim té pérbashkét gé jané té shtrira
né banesa, etj); apo

1.11.3. korrigjimi ose renovimi i sistemeve dhe pajisjeve teknologjike dhe rrjeteve
inxhinierike—komunale lokale dhe pajisjeve mekanike transportuese dhe/ose renovimi
dhe/ose ndryshimi i fasadés sé ndértimeve né pérputhje me dokumentacionin ekzistues
ndértimor.

1.12. Objektet e trashégimisé historiko-kulturore — ndértime qé trajtohen né kuadér té Ligjit té
Trashégimisé Kulturore duke pérfshiré edhe ndértimet né zonat e veganta t& mbrojtura.

1.13. Rrénimi — shkatérrim ose largim.

1.14. Ndértim peizazhi - ndértim i pargeve, kopshteve, bulevardeve, shesheve dhe rregullimi i
natyrés né pérgjithési.

1.15. Kushtet ndértimore - kushtet e pércaktuara nga plani rregullativ urban, ose né mungesé té
kétij plani, t& aprovuara nga organi kompetent, té cilat shérbejné si bazé& pér hartimin e
dokumentacionit ndértimor. Kushtet ndértimore né kété ligj i referohen kushteve té ndértimit sipas
Ligjit té Planifikimit Hapésinor, i cili i definon kushtet e ndértimit si kushte gé pércaktojné llojin,

madhésiné, ményrén e ndértimit, kushtet e sigurisé, dhe cfarédo kushti tjetér t&¢ domosdoshém
pér ndértime.

1.16. Dokumentacioni ndértimor — dokumentet e shkruara, grafike, dhe me figura, té
pérgatitura ose té asembluara, me géllim té pérshkrimit té dizajnit, lokacionit, dhe karakteristikave
fizike té elementeve té projektit, i domosdoshém pér t& marré lejen ndértimore.

1.17. Leja ndértimore — leje e léshuar nga organi kompetent gé shérben si bazé ligjore pér
realizimin e ndértimit né pérputhje me kéte ligj.

1.18. Mbikégyrja inspektuese — inspektim i pérputhjes sé& ndértimit me dokumentacionin
ndértimor dhe kodin e aplikuar ndértimor.

1.19. Certifikata e pérdorimit — dokument i Iéshuar nga njé organ kompetent gé vérteton
pérputhjen e ndértimit me dokumentacionin ndértimor dhe kodet e aplikuara ndértimore, dhe gé
tregon se ndértimi éshté i pérshtatshém pér pérdorim.

1.20. Organi Kompetent - autoriteti gé éshté pérgjegjés pér léshimin e lejeve ndértimore,
koordinimin e inspektimeve ndértimore, dhe I1€shimin e certifikatés sé pérdorimit.

1.21. Aplikuesi — person fizik apo juridik, i cili dorézon kérkesén pér leje ndértimore.

1.22. Projektuesi - person fizik ose juridik i licencuar qé éshté pérgjegjés pér hartimin e
dokumentacionit ndértimor.

1.23. Kontraktuesi - person ose organizaté gé ndérmerr puné ndértimore né pérputhje me
kontratén.

1.24. Komuna - komuna né kété ligj ka kuptimin e pércaktuar sipas Ligjit t& vetégeverisjes lokale.

1.25. Kodi i ndértimit - akti nénligjor gé parasheh vendosjen e kérkesave minimale pér
adresimin e fuqisé strukturore, hapésirave té emergjencés, sanitaris€, ndricimit adekuat dhe
ventilimit, gasjes, ruajtien e energjisé dhe siguriné e jetés né lidhje me objektet e reja dhe ato
ekzistuese, pér té mbrojtur shéndetin publik, siguriné dhe mirégenien e pérgjithshme té banoréve.
Do té bazohet né standardet ndérkombétare dhe do té pérfshijé norma teknike té pérshtatura pér
Kosovén.

1.26. Libri dhe ditari ndértimor - mbahet né vend punishte pér pércjellien e punéve ndértimore
gé éshté e nevojshme pér té marré miratimin pér ndértimin dhe zhvillimin e projektit kryesor. Té
gjitha proceset dhe detajet e Librit dhe Ditarit ndértimor duhet té rregullohen me akt té vecanté
nénligjor.

1.27. Marréveshja pér infrastrukturé - Kontraté ligjérisht e zbatueshme ndérmjet aplikuesit pér
leje ndértimi dhe organit kompetent e cila specifikon afatet dhe kushtet né lidhje me financimin e
infrastrukturés nga aplikuesi ose ofrimin e infrastrukturés nga aplikuesi, gé mund té kérkohet né
bazé nenit 17 té Ligjit pér financat e pushtetit lokal.

1.28. Heshtja éshté pranim - garantimi i sé drejtés sé ¢do personi gé té ndérmerr njé aktivitet
apo veprim bisnesor té llojit t& caktuar, pa marrjen e aprovimit nga ana e organit kompetent, nése
njé aprovim apo refuzim i kérkesés nuk éshté dhéné né kuadér té kufizimeve kohore té paraparé
me kété lig;.



KREU I
PARIMET

Neni 4
Parimet e leje Iéshimit dhe mbikéqyrjes

1. Léshimi i lejes ndértimore dhe pércaktimi i kérkesave té saj do té zbatohen né pajtueshméri me
parimet si né vijim:

1.1. mbrojtja e shéndetit dhe sigurisg;
1.2. ruajtja dhe mbrojtja e trashé&gimisé kulturore;
1.3. mbrojtja e té drejtave pronésore;
1.4. transparenca né procedurat administrative;
1.5. parimi i njé zyre shérbyese, dhe
1.6. heshtja éshté pranim.
KREU III
LLOJET E NDERTIMIT

Neni 5
Llojet e ndértimit

1. Llojet e ndértimit jané:
1.1. ndértimi i ri (duke pérfshiré instalimin);
1.2. rindértimi;
1.3. riparimi — renovimi, sanimi, rehabilitimi-pérmirésimi (nuk kérkon leje ndértimi);

1.4. punét ndértimore gé kané pér synim mbrojtien e monumenteve té palévizshme té
trashégimisé kulturore;

1.5. rrénimi;
1.6. ndértime peizazhi, dhe
1.7. instalimi apo ngritja e ndértimeve té pérkohshme.

Neni 6
Kodi Unik i Ndértimit i Republikés sé& Kosovés

1. Kodi Unik i Ndértimit i Republikés s& Kosovés (né tekstin e métejmé “Kodi”) do té pérpilohet nga
Qeveria e Kosovés bazuar né kété Ligj. Kodi do té pérpilohet né frymén e standardeve teknike té BE-sg,
praktikave mé té mira ndérkombétare dhe rrethanave ekzistuese né Kosoveé.



2. Qéllimi i Kodit éshté vendosja e kérkesave minimale pér mbrojtien e shéndetit publik, sigurisé dhe
mirégenies sé pérgjithshme pérmes rezistencés sé& nevojshme té strukturés sé hapésirave té
emergjencés, ekuilibrit dhe stabilitetit, sanitarisé, menaxhimit t& mbeturinave ndértimore, ndricimit
adekuat dhe ventilimit, masave pér eficiencé dhe kursim té energjisé, dhe sigurisé sé jetés dhe pronés
nga zjarri dhe rrezigeve tjera qé i atribuohen mjedisit ndértimor si dhe ti krijoj siguri zjarrfikésve dhe
pérgjegjésve tieré né raste t& emergjencave. Kodi do té vendos ¢farédo kérkese tjetér teknike gé
parimisht konsiderohet ¢éshtje relevante teknike.

3. Rregullat teknike té eficiencés dhe kursimeve té energjisé sé Kodit i referohen Standardeve té Kosovés
mbi eficiencén dhe kursimet e energjisé té aprovuara nga Agjencia pér Standardizim e Kosovés né
kuadér té Ministrisé sé Tregtisé dhe Industrisé.

KREU IV
NDERTIMI

Neni 7
Pjesémarrésit né ndértim

Pjesémarrésit né ndértim jané aplikuesi, poseduesi i lejes ndértimore, projektuesi, kontraktuesi.

Neni 8
Poseduesi i lejes

Nése poseduesi i lejes ndértimore ndryshon gjaté ndértimit, poseduesi i ri i lejes ndértimore éshté i
obliguar té njoftojé me shkrim organin kompetent qé e ka |éshuar lejen ndértimore, i cili duhet ta reflektojé
ndryshimin né leje ndértimore brenda pesémbédhjeté (15) ditésh.

Neni 9
Mjetet juridike dhe parandalimi i konfliktit té interesit

1. Kundér vendimit té organit administrativ pala ka té drejtén e ushtrimit t& mjetit juridik né pajtim me Ligjin
e Procedurés Administrative dhe té hapé konfliktin administrativ né pajtim me Ligjin pér konfliktin
administrativ.

2. Ushtrimi i mjetit juridik né vendimin e organit administrativ, ose hapja e konfliktit administrativ nuk e
ndal ekzekutimin e vendimit, pérvec nése nuk vendos ndryshe organi kompetent.

3. Gjaté zhvillimit té procedurés organi kompetent éshté i obliguar gé té veprojé né pajtim me Ligjin pér
parandalimin e konfliktit té interesit né ushtrimin e funksionit publik.
KREU V
DOKUMENTACIONI NDERTIMOR

Neni 10
Dokumentacioni ndértimor

Pérmbajtja e dokumentacionit ndértimor (pérfshiré rindértimin dhe rrénimin) pércaktohet me Kod
ndértimor.

Neni 11
Monitorimi nga projektuesi

Projektuesi mund té monitoroj procesin e ndértimit dhe pérputhshmériné e tij me dokumentacionin e
aprovuar ndértimor.



Neni 12
Validiteti i dokumentacionit t& aprovuar paraprak ndértimor

Dokumentacioni ndértimor i aprovuar pér njé projekt t¢ méhershém konsiderohet i viefshém pér ndonjé
projekt té ardhshém né varési té kérkesave té planit rregullativ urban ose kushteve ndértimore specifike
pér até projekt.

Neni 13
Arkivimi i dokumentacionit ndértimor

Organi kompetent duhet té mirémbajé, ruajé dhe ti mundésojé qasje sipas kérkesés aplikuesit né té
gjithé dokumentacionin ndértimor dhe dokumentet tjera pércjellése sipas legjislacionit né fuqi.
KREU VI
LEJA NDERTIMORE

Neni 14
Llojet pér té cilat Iéshohet leja ndértimore

1. Leja ndértimore kérkohet pér aktivitetet vijuese:
1.1. ndértimi i ri (pérfshiré montazhet);
1.2. rindértimi i objekteve ekzistuese;
1.3. rrénimi i objekteve ekzistuese, dhe

1.4. riparimi i objektit ndértimor, nése ndodh ndryshim thelbésor i tij krahasuar me situatén para
paragqitjes sé démit nga katastrofat natyrore, luftérat apo ngjarjet e ngjashme.

1.5. intervenimet né fasadat dhe strukturén (sanimet) e njé objekti ekzistues.

Neni 15
Kategorité e ndértimeve pér Iéshimin e lejes ndértimore dhe certifikatés sé pérdorimit

1. Njé leje ndértimore apo njé certifikaté pérdorimi léshohet mbi bazén e klasifikimeve si né vijim:
1.1. Kategoria | — ndértime me rrezikshméri té ulét;
1.2. Kategoria Il — ndértime me rrezikshméri t&¢ mesme, dhe
1.3. Kategoria Ill — ndértime me rrezikshméri té larté dhe me interes nacional.

2. Karakteristikat detaje té kategorive pércaktohen nga Ministria dhe Komunat me akt nénligjor.

3. Nése njé ndértim pérmban karakteristika t¢ mé shumé se njé kategorie, ndértimi klasifikohet sipas
karakteristikave korresponduese té kategorisé mé té larté.

Neni 16
Ndértimet pér té cilat nuk kérkohet leja ndértimore



Detajet e ndértimeve pér té cilat nuk kérkohet leja ndértimore pércaktohen me akt nénligjor nga Ministria
né bashképunim me Komunat.

Neni 17
Procedura e pérgjithshme pér Iéshimin e lejes ndértimore

1. Léshimi i lejes ndértimore kalon népér dy (2) faza:

1.1. Faza I: organi kompetent parasheh kushtet ndértimore brenda pesémbédhjeté (15) ditéve
pas pranimit té kérkesés pér kushtet ndértimore pér ndértimet e kategorisé | dhe tridhjeté (30)
dité pér ndértimet e kategorive Il dhe IllI; dhe

1.2. Faza II: leja ndértimore léshohet nga organi kompetent brenda tridhjeté (30) ditéve pas
pranimit té kérkesés pér leje ndértimore pér kategoriné | dhe dyzet e pesé (45) dité pér kategorité
Il dhe lIl.

2. Né territoret pér té cilat ekziston plani rregullativ urban, nuk nevojitet té& kryhen procedurat e parapara
pér Fazén | pasi gé plani rregullativ urban pércakton kushtet e nevojshme té Fazés I.

3. Planet rregullative urbane jané dokumente publike dhe ¢do person duhet té keté gasje né to pérmes
ueb-fageve komunale apo pérmes kérkesés sé palés.

Neni 18
Pércaktimi i kushteve ndértimore

1. Nése nuk ekziston plani rregullativ urban, aplikuesi i propozon organit kompetent kushtet ndértimore gé
dalin mbi bazén e diametrit prej pesédhjeté (50) metrave nga vijat kufizuese té parcelés tokésore pér té
cilén aplikuesi ka kérkuar té& ndértoj objektin e tij ndértimor.

2. Né rast kur nuk ekziston plani rregullues urban, organi kompetent njofton publikun dhe mundéson
komentet pér kérkesén e dhénies sé lejes sé ndértimit.

3. Organi kompetent aprovon kérkesén e aplikuesit apo i vendos kushtet e veta ndértimore si¢ parashihet
me kéteé ligj.

4. Né rast se organi kompetent nuk kthen pérgjigje me shkrim sipas afatit té kérkuar, atéheré zbatohen
kushtet ndértimore té propozuara nga aplikuesi.

Neni 19
Kompetencat pér Iéshimin e lejes ndértimore

1. Ministria ka kompetencé pér Iéshimin e lejeve pér ndértimet e kategorisé lll, sipas Shtojcés nr. 1 té kétij
ligji.

2. Komunat léshojné leje ndértimore pér kategorité | dhe Il té ndértimeve. Sipas marréveshjes sé dy apo
mé tepér komunave né pérputhje me ligjin e aplikueshém, komunat mund té formojné njé strukturé té
pérbashkét gé do té kishte pérgjegjési pér shqyrtimin e kérkesave pér leje ndértimore dhe koordinimin e
inspektimeve ndértimore.

Neni 20
Kérkesa pér Iéshimin e lejes ndértimore

1. Kérkesa pér leje ndértimore mund té paragitet nga aplikuesi apo personi ligjérisht i autorizuar pre;j tij.



2. Me rastin e kérkesés pér leje ndértimore, organi kompetent do té Iéshoj vértetim pér pranimin e
kérkesés sé aplikuesit.
3. Kérkesés pér lejen ndértimore i bashkéngjitet:
3.1. kopja e planit dhe certifikata e pronésisé té aplikuesit, sic &shté certifikuar nga organet
kompetente;

3.2. akti ligjor administrativ pér vendosjen e kushteve ndértimore, nése kérkohet sipas nenit 18 té
kétij ligji;

3.3. tri kopje té dokumentacionit ndértimor té pérgatitur né pajtueshméri me Kodin dhe njé kopje
né formé elektronike;

3.4. né rast se kérkohen objekte té pérkohshme ndértimore né vend ndértim, kérkohet paraqitja e
periudhés kohore pér ato objekte, dhe

3.5. vlerésimi i ndikimit né mjedis pér ato ndértime si¢ kérkohet me Ligjin mbi vlerésimin e
ndikimit né mjedis.

Neni 21
Procedura pér Iéshimin e lejes ndértimore

1. Leja ndértimore léshohet nése dokumentacioni ndértimor pérgatitet né pajtueshméri me kushtet
ndértimore dhe né pajtim me dispozitat e kétij ligji, Kodit si dhe Ligjit mbi mbrojtien e trashégimisé
kulturore, duke pérfshiré edhe zonat e veganta t& mbrojtura.

2. Nése organi kompetent vleréson se dokumentacioni ndértimor nuk é&shté pérgatitur né pérputhje me
kushtet ndértimore dhe me dispozitat e kétij ligji, Kodit si dhe Ligjit mbi mbrojtjen e trashégimisé kulturore,
duke pérfshiré edhe zonat e vecanta t& mbrojtura, nuk do té léshojé lejen ndértimore. Né rast se kérkesa
pér leje ndértimore refuzohet, organi kompetent duhet té ofrojé sgarim té miréfillté pér arsyet e refuzimit.

3. Nése kushtet e parapara me kété ligj jané pérmbushur dhe nése aplikuesi ka paraqitur déshmi pér
pagesén e taksés sé lejes ndértimore, organi kompetent brenda tridhjeté (30) ditésh pér kategoriné | dhe
brenda dyzet e pesé (45) ditéve pér kategorité Il dhe Il e Iéshon lejen ndértimore duke llogaritur nga data
e paragitjes sé kérkesés. Nése organi kompetent nuk e ka informuar aplikuesin pér vendimin e tij brenda
afatit t& pércaktuar do té konsiderohet se leja éshté léshuar. Né rastin e tillé, organi kompetent e lIéshon
lejen ndértimore.

4. Pas pranimit té kérkesés sé pakompletuar pér leje ndértimore pér ndértim té kategorisé |, organi
kompetent brenda teté (8) ditéve e njofton aplikuesin pér hapat e nevojshém gé duhet t'i ndérmerr gé ta
kompletoj kérkesén. Pas pranimit t& kérkesés sé& pakompletuar pér leje ndértimore pér ndértim té
kategorisé Il ose Ill, organi kompetent brenda pesémbédhjeté (15) ditéve e njofton aplikuesin pér hapat e
nevojshém qgé duhet t'i ndérmerr qé ta kompletoj kérkesén. Nése pérmirésimet jané té nevojshme,
aplikuesi i bén pérmirésimet brenda teté (8) ditéve pér ndértimet e kategorisé | dhe pesémbédhjeté (15)
ditéve pér ndértimet e kategorisé Il dhe Ill. Nése aplikuesi nuk i pérmbahet afateve pas njoftimit, organi
kompetent mundet ta refuzoj kérkesén. Kjo kohé e shqyrtimit nuk do té ndikoj né afatin e organit
kompetent pér IEshimin e lejes sipas paragrafit 3. té kétij neni.

5. Né rast se leja ndértimore éshté Iéshuar, organi kompetent do tia kthejé aplikuesit njé kopje té
dokumentacionit, sé bashku me dokumentin e lejes ndértimore dhe do t'ia dérgojé njé kopje inspekcionit
respektiv. Nése refuzohet kérkesa, organi kompetent ia kthen dokumentacionin ndértimor aplikuesit.

6. Leja ndértimore pushon sé vlejturi nése aplikuesi nuk fillon ndértimin né afatin prej njé (1) viti nga dita e
fugizimit té lejes ndértimore.

7. Vlefshméria e lejes ndértimore mund té zgjatet me kérkesén e aplikuesit pér njé (1) vit.



Neni 22
Taksa administrative e lejes ndértimore

1. Organi kompetent pércakton taksén e lejes ndértimore né bazé vjetore, né konsultim me Ministriné.
Ministria do té analizoj resurset e organit kompetent sipas vlerés sé tregut dhe monitorojé alokimin e
resurseve népér té gjithé organet kompetente dhe reflektimin e tyre né taksén e propozuar dhe do té béjé
rekomandime, sipas nevojés pér té siguruar gé taksa e propozuar éshté né pérputhje me formulén e
pérshkruar né kété nen.

1.1. organi kompetent do t'i dorézojé taksén e propozuar vjetore ndértimore Ministrisé deri nga
fundi i muajit shtator té vitit vijues pér aplikim té saj nga data 1 janar e vitit pasues. Pérndryshe,
taksa e méparshme ndértimore do té konsiderohet e vlefshme sipas kétij ligji.

1.2. pas shqyrtimit t& taksés sé& propozuar nga Ministria dhe pranimit nga ana e organit
kompetent té cfarédo rekomandimi nga ministria né lidhje me té, organi kompetent do té béjé
publike taksat e propozuara dhe mundésoj diskutimin publik pér njé periudhé gjashtédhjeté (60)
ditésh. Pas skadimit té afatit pér diskutim publik, norma do té vihet né pérdorim pas tridhjeté (30)
ditésh shtesé té njoftimit publik.

1.3. organet kompetente né konsultim me Ministrin€, mund té propozojné ndryshime té taksés sé
tyre sé lejes ndértimore sipas nevojés pér té reflektuar ndryshimet né lidhje me shpenzimet lidhur
me dhénien e lejeve ndértimore, por taksa nuk mund té ndryshohet para se té kalojné gjashté (6)
muaj nga ndryshimi i fundit i taksés sé lejes ndértimore nga organi kompetent.

2. Organi kompetent me rastin e propozimit té& taksés sé lejes ndértimore Ministrisé ose publikut pér
analizé dhe komente do té dorézoj analizén funksionale té normés sé taksés, buxhetin e vlerésuar sipas
pérshkrimit né nén-paragrafin 4.2. t& paragrafit 4. té kétij neni, dhe numrin total bruto t& metrave katroré
sipas pérshkrimit né nén-paragrafin 4.1. té paragrafit 4. t& kétij neni.

3. Ministria dhe organi kompetent do té béjné gjithmoné publike né faget e tyre elektronike dhe do té
béjné t& mundur gé ¢do person sipas kérkesés té informohet lidhur me taksén e lejes ndértimore bazuar
né metér katror qé nuk duhet té tejkalojé nivelin e mbulimit t& kostos duke pérfshiré té gjitha supozimet
dhe llogaritjet e pérdorura pér té arritur deri te taksa e publikuar.

4. Taksa e lejes ndértimore do té llogaritet né bazé vjetore si né vijim:

4.1. bazuar né té dhénat e kaluara, pércaktimi i numrit total bruto t& metrave katroré té lejuar me
leje ndértimi té Iéshuar brenda territorit gjaté vitit té kaluar;

4.2. pércaktimi i buxhetit t&¢ domosdoshém pér organin kompetent pér té Iéshuar leje ndértimore
né ményré efektive dhe efikase dhe pér t& kryer mbikéqgyrjen e ndértimit, duke pérfshiré edhe
inspektimin;

4.3. pjesétimi i buxhetit té referuar né nén-paragrafin 4.2. té paragrafit 4. t& kétij neni me numrin
total bruto té metrave katroré té lejuar me leje ndértimore ashtu sic éshté pérshkruar né nén-
paragrafin 4.1. té paragrafit 4. t& kétij neni. Herési i kétij pjesétimi do té jeté taksa e lejes
ndértimore sé bazuar né metra katroré pér periudhén pasuese.

5. Dispozitat e kétij neni, paragrafét 1 - 4 nuk kané efekt zbatues né Tarifat Rregullative pér zhvillimin ose
ruajtjen e infrastrukturés, si¢ éshté paraparé né nenin 17 té Ligjit mbi Financat e Pushtetit Lokal, nr. 03/L-
049.



Neni 23
Taksa pér infrastrukturé

Komuna mund té vlerésojé njé ngarkesé pér aplikuesin pér té rimbursuar koston e krijimit, pérmirésimit,
zgjerimit apo riparimit té infrastrukturés komunale vetém aty ku &shté e autorizuar pér té béré kété sipas
nenit 17 té Ligjit pér Financat e Pushtetit Lokal. Nése komuna propozon té vlerésojé njé taksé
infrastrukturore, me kérkesé té aplikuesit komuna do té béjé njé Marréveshje Zhvillimi me aplikuesin né
ményré gé té specifikojé afatet, kushtet dhe orarin sipas té cilit taksa infrastrukturore do té paguhet.
Marréveshja pér Zhvilim mund té specifikoj¢ shumén dhe afatet brenda té cilave Aplikuesi do ta
rimbursojé komunén ose ndryshe mund té specifikojé kushtet mbi té cilat Aplikuesi do té ndérmarré
sigurimin e infrastrukturés né lidhje me pagesén e taksés sé infrastrukturés. Marréveshja pér Zhvillim do
té pérmendet né Lejen e Ndértimit dhe do té regjistrohet sé bashku me pronén e subjektit né Drejtoriné
pér Kadastér dhe Gjeodezi t& Komunés.

Neni 24
Dokumenti i lejes ndértimore

Dokumenti i lejes ndértimore do té pérshkruajé né ményré eksplicite té gjitha kushtet ndértimore né
pérputhje me dokumentacionin e ndértimit.

Neni 25
Démet e shkaktuara objekteve ndértimore

1. Né rast té démtimit té objekteve ndértimore nga forca madhore sipas Ligjit pér mbrojtje nga fatkegésité
natyrore dhe fatkegésité tjera, riparimi dhe rindértimi i atyre objekteve mund té béhet pa leje ndértimore
nése nuk béhen ndryshime rrénjésore nga gjendja para démtimit, pérve¢ objekteve té cilat kané gené té
ndértuara pa leje”.
2. Né rast se riparimet dhe rindértimet e béra sipas paragrafit 1 té kétij neni b&jné ndryshime genésore né
objekt, leja ndértimore pér riparim dhe rindértim do té merret brenda dy (2) viteve nga dita e paragitjes sé
démit. Pér géllim té kétij paragrafi, “ndryshimet genésore” i referohen kushteve ndértimore. Nése
riparimet dhe rindértimet béhen né objekt té trashégimisé kulturore, kérkohet leja ndértimore dhe
harmonizimi me legjislacionin pér trashégimi kulturore.
3. Riparimet dhe rindértimet e béra sipas kétij neni mund t& béhen né bazé té vendimit gé nxjerr Qeveria
sipas propozimit té Institucioneve pérkatése.
KREU VII
VENDNDERTIMI

Neni 26
Dokumentet né vend ndértim

1. Kontraktuesi né vend ndértim duhet té keté dokumentet vijuese:
1.1. kontratén mes poseduesit té lejes ndértimore dhe kontraktuesit;
1.2. lejen ndértimore dhe dokumentacionin ndértimor;
1.3. dokumentacionin pér atestet e produkteve ndértimore dhe pajisjeve;

1.4. déshminé pér kualitetin e pércaktuar pér produktet ndértimore té pérdorura, dhe

1.5. librin dhe ditarin ndértimor.
2. Forma, ményra dhe kushtet e udhé&heqgjes e mirémbaijtjes sé ditarit dhe librit ndértimor né vend ndértim
pércaktohen nga Ministria me akt nénligjor.
KREU VI
CERTIFIKATA E PERDORIMIT

Neni 27
Certifikata e pérdorimit

1. Pér té gjitha objektet ndértimore pér té cilat kérkohet leja ndértimore, merret edhe certifikata e
pérdorimit para se objekti té pérdoret.

2. Certifikata e pérdorimit Iéshohet kur té plotésohen kéto kushte:
2.1. kérkesat e lejes ndértimore jané zbatuar;
2.2. poseduesi i lejes ndértimore dhe/ose kontraktuesi kané hequr dhe hedhur mbeturinat
ndértimore nga vend ndértimi né deponi adekuate té mbeturinave ndértimore, t& caktuar né
ményré specifike pér kété géllim, dhe

2.3. masat e kursimeve dhe eficiencés sé energjisé jané zbatuar.

3. Pér objekte ndértimore gé pérbé&hen nga pjesé té pavarura funksionale mund té léshohen certifikata té
ndara pérdorimi pér ato pjesé té pavarura funksionale kur plotésohen kérkesat e lejes ndértimore.

Neni 28
Kérkesa pér Iéshimin e certifikatés sé pérdorimit

1. Certifikata e pérdorimit Iéshohet nga organi kompetent.
2. Kérkesés pér léshimin e certifikatés sé pérdorimit i bashkéngjitet si vijon:

2.1. protokollet e nénshkruara qé verifikojné pérfundimin e té gjitha fazave té ndértimit té
pércaktuara pér objektin né dokumentacionin ndértimor, dhe

2.2. evidencén e rezultateve pozitive té testimit té kryer si¢ éshté parashikuar né Kod.

3. Inspekcioni ndértimor ka té drejté té bé&j inspektimin final t& vend ndértimit dhe poseduesi i lejes
ndértimore duhet t'i siguroj gasje té€ arsyeshme né vend ndértim.

4. Nése kushtet e parapara me ligj jané pérmbushur, organi kompetent Iéshon certifikatén e pérdorimit
brenda pesémbédhjeté (15) ditéve pér kategoriné | dhe brenda tridhjeté (30) ditéve pér kategoriné Il dhe
[l prej dités sé pranimit té dokumentacionit. Né rast se organi kompetent nuk e ka informuar aplikuesin
pér vendimin e tij brenda afatit t& paraparé, certifikata e pérdorimit konsiderohet e léshuar. Né rastin e
tillé, organi kompetent e lIéshon certifikatén e pérdorimit.

KREU IX
MBIKEQYRJA

Neni 29
Mbikégyrja inspektuese

Funksionin e inspektimit t& paraparé me kété ligj dhe akte tjera nénligjore e kryen Inspekcioni Ndértimor i
Ministrisé dhe Inspekcioni Ndértimor i Komunave brenda kompetencave té tyre.
Neni 30
Autorizimet e Inspektorit

1. Inspekcioni pérkatés ndértimor ka té drejté té bé&jé inspektim té c¢do objekti ndértimor brenda
kompetencave té tij né pajtueshméri me kété ligj.

2. Poseduesi i lejes ndértimore dhe kontraktuesi duhet t'i sigurojné gasje té arsyeshme inspekcionit
ndértimor kur ai i kryen detyrat e tij sipas kétij ligji.

Neni 31
Inspektimi pas pérfundimit té fazave ndértimore

1. Secila fazé ndértimi éshté pjesé pérbérése e kérkesave té lejes ndértimore dhe inspektimi realizohet
pas pérfundimit té secilit prej kétyre fazave né kuadér té zbatimit té kérkesave té lejes ndértimore.

2. Inspektori verifikon pérputhjen e punéve té pérfunduara me dokumentacionin ndértimor dhe do té
prodhojé protokoll mbi pérfundimin e fazés respektiv té ndértimit, i cili nénshkruhet nga poseduesi i lejes,
kontraktuesi dhe inspektori.

3. Né rastin kur inspektori nuk e realizon inspektimin me rastin e pérfundimit t& ndonjé prej fazave té
ndértimit, poseduesi i lejes e prodhon protokollin mbi pérfundimin e asaj faze té ndértimit, i cili
nénshkruhet nga poseduesi i lejes ndértimore dhe kontraktuesi.

4. Poseduesi i lejes ndértimore e njofton organin kompetent me shkrim lidhur me pérfundimin e secilés
fazé ndértimi. Inspekcioni i ndértimit do té realizojé secilin inspektim né ditén e shtaté pas pranimit té atij
njoftimi.

5. Né rastin kur inspekcioni i ndértimit konkludon se punét e kryera nuk pérputhen me dokumentacionin
ndértimor, pérgatitet protokolli sgarues lidhur me mospérputhjen. Poseduesi i lejes ndértimore korrigjon
mospérputhjen brenda njé kohe té arsyeshme, ashtu si¢ pércaktohet nga inspekcioni i ndértimit.

Neni 32
Ndalimi i produkteve ndértimore

1. Né rast se inspekcioni ndértimor pércakton se materialet ndértimore nuk pérputhen me Kodin,
inspekcioni mundet gé verbalisht t& ndaloj pérdorimin e materialeve té tilla. Urdhrat verbale prodhojné
efekt té menjéhershém.

2. Urdhrat verbale i dérgohen me shkrim poseduesit té€ lejes ndértimore brenda tre (3) ditéve. Ndértimi i
afektuar nga jo-konformiteti mund té vazhdohet vetém nése jo-konformiteti i tillé ménjanohet.

Neni 33
Ndérprerja e ndértimit pér mospérputhje me kérkesat e lejes ndértimore

1. Gjaté inspektimit, inspekcioni ndértimor mund t'i urdhéroj poseduesit té€ lejes ndértimore té ndérpres
ndértimin menjéheré nése objekti ndértimor ose njé pjesé e tij ndértohet né kundérshtim me lejen
ndértimore dhe né rastin e tillé vetém pjesa e ndértimit gé& ndérlidhet me mospérputhjen e identifikuar me
kérkesat e lejes ndértimore ndérpritet.

2. Né rast se ndértimi ndalohet né pérputhshméri me kété nen, inspekcioni do té ofrojé sqarim té
detajizuar me shkrim pér arsyet e ndaljes sé& ndértimit.

3. Né rast se veprimi i pérshkruar né paragrafin 1. té& kétij neni, ndérmerret pér objektet ndértimore té
trashégimisé kulturore, inspekcioni ndértimor e njofton organin kompetent geveritar.

Neni 34
Rrénimi i objektit ndértimor

1. Gjaté inspektimit, inspekcioni ndértimor mund té urdhéroj poseduesin e lejes ndértimore té rrénoj
objektin ndértimor nése éshté vértetuar se ka parregullsi té pariparueshme gé rrezikojné stabilitetin e
ndértimit, stabilitetin e ndértimeve fginje apo vé né rrezik jetén e personave.

2. Né kryerjen e inspektimit, inspektori ndértimor me vendim mundet té urdhérojé poseduesin e lejes
ndértimore té rrénoj objektet ndértimore té pérkohshme qé nuk jané rrénuar brenda afatit t& pércaktuar;

3. Me vendimin nga paragrafi 1. dhe 2. t& kétij neni, inspekcioni ndértimor do té pércaktoj kohén e
mjaftueshme brenda sé cilés poseduesi i lejes ndértimore duhet ta rrénoj objektin ndértimor apo njé pjesé
té tij.

4. Né rast se veprimi i pérshkruar né paragrafin mé larté ndérmirret pér ndértimet apo objektet e
trashégimisé kulturore, duke pérfshiré edhe ato né zonat e vecanta té mbrojtura, inspekcioni i ndértimit e
njofton organin kompetent geveritar.

5. Pavarésisht nga paragrafi 1. i kétij neni, inspektori ndértimor nuk kérkon nga poseduesi i lejes
ndértimore té rrénoj ndértimin apo pjesé té tij nése do té kishte rrezik pér shéndetin dhe jetén e njerézve,
ndértimet tjera apo stabilitetin e tokés pérkufizuese. Né rastin e tillé, poseduesi i lejes ndértimore pérpilon
planin e rehabilitimit i cili duhet t& aprovohet nga organi kompetent.

KREU X
GJOBAT DHE NDESHKIMET

Neni 35
Kundérvajtjet nga pronari

1. Ményra, procedurat, ekzekutimi dhe shumat e gjobave ndaj pjesémarrésve né ndértim pércaktohen
nga Ministria me akt té vecanté administrativ dhe rishikohet dhe miratohen pér ¢do vit dhe publikohen né
Gazetén Zyrtare.

2. Poseduesi i lejes ndértimore do té gjobitet nése:

2.1. puna ndértimore krijon rrezik pér personat tjeré, dhe nése nuk siguron, rrethon ose shénjon
dukshém me shenja treguese rreziget gé mund t'u kanosen kalimtaréve;

2.2. nuk vendos né vend ndértim tabelén informuese, apo
2.3. nuk ndérmerr masa pér sigurimin e ndértimit dhe ndértimeve fqinje.

Neni 36
Kundérvajtjet nga organet kompetente

Té gjithé punonjésit pérgjegjés dhe Inspektorét né organet kompetente qé veprojné né kundérshtim me
kété ligj si dhe pér shkeljet e evidentuara procedurale sipas kétij ligji do t& merren masa ndéshkuese
financiare dhe penale sipas Kodit Penal t&é Kosovés.

Neni 37
Kufizimet e fuqisé ligjore

Procedurat ligjore t& ndérmarra si rezultat i shkeljes sé kétij ligji mund té& mos fillojné mé voné se njé (1)
vit nga data kur njé shkelje e tillé &shté kryer.

KREU XI
DISPOZITAT KALIMTARE DHE PERFUNDIMTARE

Neni 38
Dispozitat kalimtare dhe pérfundimtare

1. Me hyrjen né fuqi té kétij ligji, Ligji i Ndértimit, Nr. 2004/15, dhe Rregullorja e UNMIK-ut mbi Shpalljen e
Ligjit pér Ndértim, Nr. 2004/37, sé bashku me dispozitat ligjore né ligjet tjera gé jané né kundérshtim me
kété ligj, shfugizohen.

2. Ministria, mé sé largu né afat prej tre (3) muajsh nga hyrja né fuqi e kétij ligji, do t& harmonizojé Ligjin
pér Planifikim Hapésinor dhe ligjet tjera relevante me dispozitat e kétij ligji.

3. Ministria, né koordinim me ministrité tjera, komunat, komunitetin e biznesit dhe palét tjera té
interesuara, do té nxjerr Kodin Unik t& Ndértimit té Republikés sé Kosovés né afat prej gjashté (6) muajsh
nga hyrja né fugi té kétij ligji. Kodi aprovohet nga Qeveria e Kosovés. Deri né kohén e aprovimit té Kodit
Unik té Ndértimit, referimet né kété ligj ndaj Kodit Unik té Ndértimit do té konsiderohen si referime ndaj
standardeve ekzistuese té ndértimit.

4. Ministria, né koordinim me ministrité tjera dhe komunat, obligohet gé né afat prej gjashté (6) muajsh
prej dités sé hyrjes né fuqi té kétij ligji té nxjerr udhézimet e domosdoshme administrative pér zbatimin e
kétij ligji. Udhézimet administrative do té pérfshijné:

4.1. standardet dhe procedurat minimale pér shqyrtimin teknik t& dokumentacionit ndértimor gé
dorézohet nga aplikuesi pér té vértetuar nése dokumentacioni ndértimor éshté pérgatitur né
pérputhje me Kodin Unik té Ndértimit t& Republikés sé& Kosovés (ose para aprovimit té Kodit, né
pérputhje me standardet ekzistuese té ndértimit).

4.2. standardet dhe procedurat minimale pér mbikéqyrjen inspektive ashtu si¢ éshté paraparé né
Kreun IX té kétij ligji. Brenda dymbédhjeté (12) muajsh nga hyrja né fuqi e kétij ligji, t& gjitha
komunat do té zbatojné plotésisht standardet dhe procedurat té referuara né nén-paragrafét 4.1
dhe 4.2 te paragrafit 4 té kétij paragrafi.

5. Brenda njé (1) muaji nga hyrja né fuqi e kétij ligji, komunat do té vlerésojné resurset dhe kapacitetet e
tyre interne pér Iéshimin e lejeve ndértimore dhe propozojné taksat e lejeve ndértimore, sipas formulés sé
paraparé me kété ligj. Ministria brenda tre (3) muajve nga pranimi i normave té taksave té lejeve
ndértimore nga organet kompetente pér leje ndértimore, vleréson propozimet né pérputhje me formulén e
paraparé me kété ligj. Pas vlerésimit nga Ministria, normat do té& béhen publike nga Ministria dhe komunat
pér komente publike pér gjashtédhjeté (60) dité. Pas skadimit té periudhés sé komenteve, normat e
taksave té lejeve ndértimore do té bé&hen publike pér njoftim nga Ministria dhe komunat pér gjashtédhjeté
(60) dité.

6. Pas teté (8) muajsh nga hyrja né fuqgi e kétij ligji, normat e aprovuara do té béhen efektive dhe procesi
pér aprovimin e normave do té béhet sipas kétij ligji.

7. Udhézimi administrativ pér provimin profesional dhe licencimin e arkitektéve dhe inxhinieréve né

fushén e ndértimit nr. 06/2011, mbetet né fuqgi derisa i njéjti t¢ mos ndryshohet, plotésohet dhe
amendamentohet.

Neni 39
Hyrja né fuqi

Ky ligj hyn né fugi pesémbédhjeté (15) dité pas publikimit né Gazetén Zyrtare t& Republikés sé Kosovés.
Ligji Nr. 04/L- 110

31 maj 2012

Shpallur me dekretin Nr.DL-030-2012, daté 19.06.2012 nga Presidentja e Republikés sé& Kosovés
Atifete Jahjaga.

LIGJI Nr.04/L — 110 PER NDERTIM

SHTOJCANr. 1

LEJA E NDERTIMIT

Kompetencat pér dhénien e lejes sé ndértimit

1. Ministria éshté kompetente pér dhénien e lejes sé ndértimit pér objekte ndértimore, si vijon:

1.1. digat e larta dhe akumulimet e ujit, mbetjet nga minierat ose hiri pér té cilat parashihet
pérkujdesje teknike;

1.2. objekte nukleare dhe objektet tjera té cilat shérbejné pér prodhimin e |éndéve nukleare
djegése, radioizotopeve, rrezatimit, deponi t& mbetjeve radioaktive pér géllimet e hulumtimeve
shkencore;

1.3. objektet pér pérpunimin e naftés dhe gazit, naftésjellésit dhe gazsjellésit ndérkombétar dhe
magjistral, tubacionet e gazsjellésit me shtypje mbi gjashtémbédhjeté (16) bar nése kalon sé
paku népér dy (2) komuna, deponive té naftés, gazit dhe derivateve té naftés me kapacitet mbi
peséqind (500) toné, ujésjellésit t& ujit t&é nxehté magjistral dhe regjional, objekteve pér prodhimin
e biodizellit;

1.4. objektet bazike pér pérpunimin e industrisé kimike, metalurgjisé sé zezé dhe té ngjyrosur,
objektet pér pérpunimin e lékurés dhe leshit, objektet pér pérpunimin e kaucgukut, objektet pér
prodhimin e celulozés dhe letrés dhe objektet pér pérpunimin e léndés sé paré té mineraleve
jometale, pérvec¢ objekteve pér pérpunimin primar té guréve té ¢mueshém stolisésh dhe guréve
té tjeré né pajtim me rregulloren e cila pércakton listén e projekteve pér té cilat kérkohet vierésimi
i ndikimit né mjedis;

1.5. stadiumeve pér dhjeté mijé (10.000) e mé& shumé spektatoré, silose me kapacitet mbi dhjeté
mijé (10.000) m?3 objektet e institucioneve ndéshkuese korrektuese;

1.6. hidrocentrale dhe termocentrale me diga pérkatése me fuqi dhjeté (10) e mé shumé MW,
termocentrale me fuqgi dhjeté (10) e mé shumé MW dhe termocentrale - ngrohtore elektrike me
fugi dhjeté (10) e mé shumé MW si dhe largpércues dhe trafostacione té tensionit njéqind e
dhjeté (110) e mé& shumé KV;

1.7. objektet ndér regjionale dhe regjionale té furnizimit me ujé dhe té kanalizimit, impianteve pér
pérgatitien e ujit pér pije me kapacitet mbi katérgind (400) I/s dhe impianteve pér pastrimin e
ujérave té zeza né vendbanimet me mbi pesémbédhjeté mijé (15.000) banoré ose me kapacitet
dyzet (40) I/s;

1.8. punéve rregulluese pér mbrojtje nga ujérat e médha né zona urbane dhe sipérfage rurale mé
té médha se tregind (300) ha;

1.9. objektet me vleré kulturore me réndési té vecanté, objektet me vleré kulturore té regjistruara

né listén botérore té trashégimisé kulturore dhe natyrore, objektet né zonat e mbrojtura né
pérputhje me Ligjin pér objektet e trashé&gimisé kulturore, objektet brenda kufijve té pargeve

kombétare, pérvec shtépive familjare, objekteve ekonomike dhe bujgésore dhe infrastrukturat e
tyre kur ato ndértohen né fshat;

1.10. impiantet pér trajtimin e mbeturinave jo té rrezikshme, me djegie apo né ményré kimike me
kapacitet mé t& madh se shtatédhjeté (70) toné né dité;

1.11. impiantet pér trajtimin e mbeturinave té rrezikshme me ndezje, me metoda termike dhe/ose
fizike, fiziko-kimike dhe kimike, si dhe deponité gendrore dhe/ose deponité pér mbetje té
rrezikshme;

1.12. aeroportet;

1.13. portet e pasagjeréve, portet dhe terminalet;

1.14. rrugéve shtetérore té rendit té paré dhe té dyté, objekteve né shérbim té rrugéve dhe
hyrjeve né komunikacion né kéto rrugé dhe né kalimet kufitare;

1.15. infrastrukturat publike hekurudhore sé bashku me lidhjet né to dhe metroté;
1.16. objektet e telekomunikacionit, pérkatésisht rrjetit, sistemet ose pajisjet té cilat jané té
réndésisé ndérkombétare dhe magjistralet si dhe ato té cilat ndértohen né territorin e dy apo mé

shumé komunave;

1.17. deponité regjionale ose deponité pér deponimin e mbeturinave jo té rrezikshme pér zona
me mbi dygind mijé (200.000) banoré;

1.18. objektet pér prodhimin e energjisé nga burimet e ripértéritjes energjetike me fugi dhjeté (10)
e mé shumé MW si dhe centralet me prodhim t& kombinuar.

2. Komunat jané kompetente pér dhénien e lejeve té ndértimit pér té gjitha objektet ndértimore té cilat nuk
jané pérfshiré né paragrafin 1. té kétij neni.

